
Шахснинг ҳуқуқий ижтимоийлашувида
оиланинг ўрни 
Мамлакатимизда ижтимоий-иқтисодий ва маънавий-маданий жабҳаларида амалга оширилаётган туб ислохотлар жараёнида оила масаласига эътибор  давлат сиёсати даражасига кўтарилди.
Албатта, бу бежиз эмас, чунки порлоқ эртамизнинг тамал тошлари оилада қўйилади.Инсон турмушини оиласиз тасаввур этиб бўлмайди, чункн у умри мобайнида оила таъсирини сезиб туради, дастлаб ота-онасининг оиласида, сўнг ўзи қурган оиласида ҳаёт кечиради. Ҳар икки ҳолда ҳам оила инсоннинг шахс сифатида қарор топишига муҳим тарбиявий таъсир кўрсатади. Инсоннинг шахс сифатида ҳаётий хусусиятлари, сўзсиз, оилада шаклланади. Оилада у она тилида сўзлашишни ўрганади. Миллати, халқи урф-одатларини, анъаналарини, умуминсоний қадриятларни ўзлаштиради, дунёқараши, мафкураси шаклланади. Шу сабабли оила жамиятнинг ижтимоий ва маънавий - ахлокий таянчи ҳисобланади.
Ҳозирги замон тараққиёти хар бир шахсдан воқеаликни тўғри тушунишни, хулоса чиқаришни, аҳлоқий покликни ва ҳиссий-асабий чидамлиликни, жамиятимиз ҳаётининг барча жабхаларида мустаҳкам ва фаол бўлишни талаб этмоқда. Маълумки , шахснинг бундай ижтимоий, эмоционал, ҳулқий ва бошқа сифатларига оила асос солади, шакллантиради ва камол топтиради. Ушбу тарбия жараёнида «оила-маҳалла-мактаб» концепциясига таянган ҳолда олиб бориш лозим. Ижтимоий таълим ва тарбия каби ҳуқуқий таълим ҳам илк бор оиладан бошланиши зарур. Оилада ота-она ёки бошқа катта оила аъзолари томонидан берилган таълим шахс онгининг шаклланишига асос бўлади. Шу билан бир қаторда оилавий муҳит шахснинг ижтимоийлашувига турлича (ижобий ёки салбий) таъсир этади. Бунинг учун албатта, оиладаги муҳитни ижобий томонга ўзгартириш лозим. Ҳар бир оилада ҳуқуқий этикани шакллантириш лозим.

Ўзбекистонда оила жамиятнинг асосий бўғини сифатида давлат томонидан муҳофаза қилинади. Сўнгги йилларда мамлакатимизда оилаларни ижтимоий муҳофазаси учун алоҳида эътибор билан ёндошилмоқда. Шу ўринда, оиладаги ижтимоий-ҳуқуқий муҳитни ижобийлаштириш бўйича ҳам бир қатор амалга оширилиши лозим вазифалар мавжудлигини, бу борада бир қатор муаммолар ўз ечимини кутаётганлигини ҳам қайд этиш ўринли.

Ҳуқуқий тарбиянинг дастлабки босқичи оилада шаклланади. Оила жамиятнинг асосий бўғини бўлганлиги туфайли боланинг шахс сифатида шаклланиши, келажакда жамиятда ўз ўрнини топиши ҳамда маънавий баркамол инсон бўлиб етишишида асосий пойдевор ҳисобланади. Оила ҳуқуқий таълим ва тарбияни шакллантиришда, бола ривожланишининг ҳар бир босқичидаги мақсад ва вазифаларидан келиб чиқиб, ўзига хос ўрин тутади. Бу борада олдимизда турган айрим муаммолар мавжудки, унинг оқибатида бугунги кунда вояга етмаганлар томонидан турли ҳуқуқбузарликлар содир этилмоқда. Уларни бартараф этишни аввало, оиларда ҳуқуқий саводхонликни оширишдан бошлашимизни тақозо этади.

«Оила» илмий-амалий марказининг социологик тадқиқотларига кўра, «Оилада болаларнинг қонунга итоаткорлик руҳида тарбиялашда қандай муаммолар мавжуд, деб ҳисоблайсиз?» деган саволга респондентларнинг 30,3 фоизи ота-оналарнинг ўзлари қонунчиликни яхши тушунмайдилар, деб жавоб берганлар. Ёки «Ёшларни жиноят йўлидан қайтариш учун қандай тадбир қўллаш лозим?», деган саволга 22,2 фоизи ота-оналарни ҳуқуқий билимларини ошириш лозим, 21,3 фоизи оила, маҳалла, мактаб ҳамкорлигини кучайтириш керак, деб ёки «Вояга етмаганлар орасида жиноят содир этилишининг сабаби нимада?» саволига сўрадганларнинг 50 % ота-оналарнинг бефарқлигида, деб жавоб берганлар. «Фарзандларингизнинг тарбияси билан қизиқиб турасизми?» деган саволга 30 % дан ортиқ ота-оналар масъулиятсиз жавоб берганлар. Юқоридагилардан кўриниб турибдики, фарзандлар тарбиясида нафақат болалар, балки, ота-оналар билан ҳам мунтазам тарбиявий тарғибот ишлари олиб бориш мақсадга мувофиқдир.

  Дарҳақиқат, оила – шахс ҳуқуқий ижтимоийлашувига энг катта таъсир кўрсатадиган мўжаз макондир. Ўзбекистон Республикасида оилаларни давлат томонидан қўллаб-қувватлаш, уларни ривожлантириш масаласига давлат сиёсати даражасида эътибор қаратилмоқда. Хусусан, мамлакатимизда 1998 йилни «Оила йили», 2012 йилни «Мустаҳкам оила йил», деб эълон қилинишининг замирида ҳам халқимизга хос қадриятлар ўз ифодасини топган. 
Президентимиз И.Каримов қайд этганидек, «2012 йилга юртимизда «Мустаҳкам оила йили» деб ном беришимиз, азал-азалдан халқимиз учун муқаддас бўлмиш оилани ҳаётимиз таянчи ва суянчи, жамиятимизнинг ҳал қилувчи асосий бўғини деб қабул қилишимиз замирида, ҳеч шубҳасиз, жуда катта маъно-моҳият мужассам. Чунки, оила соғлом экан - жамият мустаҳкам, жамият мустаҳкам экан - мамлакат барқарор. Буни исботлаб, тасдиқлаб беришнинг ҳеч қандай ҳожати йўқ»
. «Ҳар қайси миллатнинг ўзига хос маънавиятини шакллантириш ва юксалтиришда, ҳеч шубҳасиз, оиланинг ўрни ва таъсири беқиёсдир. Чунки инсоннинг энг соф ва покиза туйғулари, илк ҳаётий тушунча ва тасаввурлари биринчи галда оила бағрида шаклланади. Боланинг характерини, табиати ва дунёқарашини белгилайдиган маънавий мезон ва қарашлар – яхшилик ва эзгулик, олижаноблик ва меҳр-оқибат, ор-номус ва андиша каби муқаддас тушунчаларнинг пойдевори оила шароитида қарор топиши табиийдир. Шунинг учун ҳам айнан оила муҳитида пайдо бўладиган ота-онага ҳурмат, уларнинг олдидаги умрбод қарздорлик бурчини чуқур англаш ҳар қайси инсонга хос бўлган одамийлик фазилатлари ва оилавий муносабатларнинг негизини, оиланинг маънавий оламини ташкил этади. Кўп йиллик илмий кузатиш ва тадқиқотлар шуни кўрсатадики, инсон ўз умри давомида оладиган барча информациянинг 70 фоизини 5 ёшгача бўлган даврида олар экан. Боланинг онги асосан 5 – 7 ёшда шаклланишини инобатга оладиган бўлсак, айнан ана шу даврда унинг қалбида оиладаги муҳит таъсирида маънавиятнинг илк куртаклари намоён бўла бошлайди. ...Одамзот учун бир умр зарур бўладиган табиий кўникма ва хусусиятлар, масалан, ҳар қайси боланинг ўзига хос ва ўзига мос қобилияти, атрофидаги одамлар билан муомаласи, тенгдошлари орасида ўзини қандай ҳис қилиши, етакчилик хислатларига эга бўлиши ёки эга бўлмаслиги, керак бўлса, дунёқараши – буларнинг барчаси аввало унинг туғма табиати, шу билан бирга, оилада оладиган тарбиясига узвий боғлиқ эканини ҳаёт тажрибаси кўп мисолларда тасдиқлаб беради. Айнан мана шу даврда бола ҳамма яхши-ёмон нарсани тушуниб, англай бошлайди, унинг беғубор онги бамисоли босма қоғоз сингари оиладаги, ён-атрофдаги барча воқеа - ҳодисаларни, уларнинг замиридаги таассуротларни ўзига сингдириб олади. Унинг ота-онасига, бобо ва момоларига меҳри ва ҳурмати, ўзини ўраб турган муҳитга нисбатан муносабати кундан-кунга такомиллашиб боради»
.

Оилада шаклланадиган ҳуқуқий тарбия, ҳуқуқий онг ва ҳуқуқий маданият шахс ҳуқуқий ижтимоийлашувида ҳам алоҳида ўрин эгаллайди. Шундан келиб чиққан ҳолда оилавий муносабатларни тартибга солувчи, шахснинг камолотига ҳуқуқий кафолат бўлиб хизмат қилувчи қонунчилик тизимини янада такомиллаштириш масаласига эътибор қаратиш лозим. Зеро, «мамлакатимизда оила институтини ривожлантириш ва такомиллаштириш бўйича янгитдан қабул қилинадиган қонун, қоида ва нормаларда бугунги ва эртанги кунимизнинг талаблари акс этиши, амалдаги қонун ҳужжатларига зарур ўзгартиш ва қўшимчалар киритиш, бу масалага жамиятимизнинг 

эътиборини янада кучайтириш кўзда тутилаётганини таъкидлаш керак»
.

Президентимиз И.А.Каримов ўзининг "Ўзбекистоннинг ўз истиқлол ва таракқиёт йўли" асарида жамиятничг асосий негизи бўлган оила, ёшлар тарбияси, инсонпарварлик, ватанпарварлик ҳақида тўхталиб: «Оила — жамиятимизнинг негизи. Бизнинг давлатимизни ҳам катта бир оила деб тушуниш мумкин ва лозим. Бунда ўзаро хурмат ва каттиқ тарбия бўлмаса, барча аъзолари ўз бурчларини адо этмаса, бир — бирига эзгулик билан меҳр — оқибат кўрсатмаса, яхши ва муносиб тарзда яшаш мумкин эмас. Оила қонунлари асосида қурилади, ўзининг кўп асрлик мустаҳкам ва маънавий таянчларига эга бўлади, оилада демократик негизларга асос солинади, одамларнинг талаб — эҳтиёжлари ва қадриятлари шаклланади. 
Бу эса энг олий даражада маънавий қадрият, инсон қалбининг гавҳаридир» — дейди ва мусулмон ўзбек давлати халқимизнинг тарихий ютуғи эканини айтиб, шу давлатда яшаётган инсон, оила бошлиқларининг олдида турган асосий вазифаларини аниқ кўрсатади.
Демак, ҳар бир оилада дунёга келган бола — ёш авлод давлат ўртага қўйган мақсадларни амалга оширишда фидокорлик, меҳнатсеварлик билан хизмат қиладиган шахс сифатида камол топтирилиши керак. 
 Ану шу ўринда болага тарбия беришда авввло ота – она доимо фарзандларига ўрнак бўлиши керак.
Юқорида айтиб ўтганимиздек, оила —  аъзоларини ушбу вазифаларни маъсулиятини ҳис этиб боришлари лозим. Бир сўз билан айтганда, фарзандга берилаётган оила тарбиясида ғамхўрлик ва талабчанлик мутаносиб равишда бўлиши керак. Шундагина Ватанга фидоий, содиқ, эътиқоди мустаҳкам, жамият олдидаги маъсулиятини хис этадаган, мустақил фикрга эга шахсни камолга етказиш мумкин.

